
ntilef għal Malti, II Narra sfnt kelma weħidha maqt.ugħa 

mis-sens ewlieni tal-verh u s-sura gnunmatikali, bdiet tfisser 
·xewqa ta' ħsara għal ħin ta' issa jew għalli ġej. 

MOXA 

Dwar niBel dil-kelma ma naqbelx ma' Dr. Dessonlavy li 
joħroġha aktar mill-isem mimmat tal-verb Waħax. Mawħuxa 
fil-(}ħarbi tfisser a land haunted by wild beasts. (Hava). 1m
barra li mawħuxa bit-tieni radikali gutturali, mhux la kemm 
tagħti 'muxa' fil-Malti, it-tifsira mġebbda ħafna. Caruana 
jfisser 'muxa'; Campo coperto di poca terra e in gran parte roc
ciosa. Qabbel ma' dit-tifsira l-verb Għarbi mox, jamux, li 
Hava u 8alome jfissru: formed deposits. Qabbel ukoll mawx 
li 8alom6 jfisser: alluvial deposits, (tlluvium, alluvion, detritus. 
Dit-tifsira u l-għamla l-aktar li jqarrbuna lejn il-Malti. 

(Fadal). 

G. AQUILINA. 

XINHI L-ĦAJJA? 

Habib, trid taf xinhija 

il-ħajja tal-bnedmin? 

hi baħar kbir u wiesa' 

li jaf ta' bosta snin 

ll-mewġ qalil tal-għira, 

il-mewġ aħrax tal-hemm, 

il-mewġ minn tal-mibegħda, 

il-mewġ tal-ġlied u d-demm. 

G. O. 


